
PARROCCA LI THARES ’IL QUDDIEM

Xi drabi tixref fit-triq u ma tilmah lil hadd barra. It-triq tkun dezert. Allahares f’¢irkustanzi
bhal dawn wiehed ikollu bzonn urgenti tal-ghajnuna, ghax jinfixel meta ma jsib lil hadd. Il-
bahh u s-solitudni tad-dezert iwahhxu. L-esperjenza tad-dezert tant hija kiefra li nigu ttentati
naqtghu galbna mhux biss mill-proxxmu imma wkoll minn Alla. Id-dezert tal-hajja interjuri
kapaci jhezzizna mill-qiegh.

Fil-Vangelu, San Mark jghid li l-Ispirtu hareg lil Gest fid-dezert. Lil Gesti li ma kellux hjiel
ta’ x’inhu d-dezert ezistenzjali, l-Ispirtu ghaddieh minnu biex ikun jista’ jithem, jaghder u
jghin lilna 1-bnedmin meta nsibu ruhna fid-dezert tal-hajja u jghinna nirbhu t-tentazzjonijiet.
Hu x’inhu d-dezert li tinsab fih int jew il-familja tieghek, il-Mulej Gestu li garrab din I-
esperjenza, jifhmek u jghinek.

Fl-okkazjoni tal-erba’ mitt anniversarju mit-twaqqif ta’ din il-parrocca, fid-dawl tal-Kelma
ta’ Alla, inheggeg il-komunita parrokkjali taghkom biex bhal Kristu intom ukoll
takkumpanjaw lill-bniedem li jkun ghaddej minn mument ta’ dezert. Nawguralkom li bhala
komunita parrokkjali ssibu dawk il-kriterji serji u kredibbli li jghinukom taghmlu proposti
biex tkunu tistghu tistaghnew umanament u spiritwalment. Biex tilhqu dan 1-ghan, ser nislet
ftit hsibijiet minn ittra li kiteb il-Kappillan Don Primo Mazollari dwar il-parrocca.

[I-komunita parrokkjali ma tistax toqghod gallerija quddiem id-dramma tal-umanita. Inkunu
nongsu qatigh jekk naghzlu li nibqghu spettaturi. Atteggjament bhal dan jaghti toghma qarsa
lill-komunita parrokkjali. Ghall-kuntrarju, il-komunita mnebbha mill-fidi ghandha fi Kristu
tfittex li taghmel proposti kostruttivi biex jinhallu 1-problemi.

Is-sitwazzjonijiet kumplessi tal-lum ged joholqu hafna gerhat. Ghalhekk il-parroé¢ca trid tkun
bhal sptar fil-kamp tal-gwerra fejn il-ferut isib kura u mhabba. Il-komunita tilga’ lill-midrub
semplicement ghax huwa midrub u mhux ghax tara xi possibbilta li dan jista’ jikkonverti!
Komunita parrokkjali 1i ghandha l-griehi f’gisimha stess ma ghandhiex ghalfejn tisthi, ghax
meta I-ferut ikun jaf li I-parrocca hija komunita feruta, huwa jersaq ghandha b’aktar kuragg.

[l-komunita parrokkjali ma tistax tippermetti li jkollha spiritwalita mnezzgha mill-uman.
Hemm ir-riskju li ninqdew bid-devozzjonijiet u 1-kult biex naharbu lill-bniedem ferut jew
biex nippruvaw ninsew il-feriti taghna. Komunita parrokkjali li hija medhija fi¢-
celebrazzjonijiet kultwali, imma tkun niegsa mill-karita, ma tantx ghandha futur. Talb li
mhux akkumpanjat minn ghazliet karitattivi u purcissjonijiet li ma jghinux biex itaffu t-toqol
tas-salib tan-nies, mhux ser imissu I-qalb tal-bniedem.

[I-komunita parrokkjali ma tistax tkun gemgha ta’ persuni perfetti; anzi, il-komunita trid tkun
prudenti li ma tnizzilx l-ispallejn tal-membri taghha b’pizijiet tqal anki fil-hajja spiritwali,
morali u pastorali. Huwa fatt li gieli jkun hemm min f’isem il-parro¢¢a (u forsi wkoll f’isem
Gesti Nazzarenu) jasal biex ikisser il-hajja ta’ persuna. Ghalhekk huwa importanti li fil-hidma
pastorali nhaddmu 1-prin¢ipju tal-gradwalita, fis-sens li kulhadd jimxi bil-pass tieghu u mhux
skont kemm il-komunita ekklezjali tridu jimxi... Hadd ma ghandu jibza’ li jekk ma jgibx il-



pass mistenni ser jaga’ fi Isien il-parru¢¢ani. Ghaldagstant, hadd fil-parroc¢a ma ghandu
jhossu eskluz proprju ghax ma jistax jaghmel il-pass bhall-ohrajn.

[lum, aktar milli noqoghdu nistennew in-nies jigu l-knisja, il-Knisja (il-komunita Nisranija)
trid tkun lesta tmur ghand in-nies, specjalment fil-familji fejn tghammar il-Knisja. Meta I-
Kanisja tasal fl-ambjenti fejn normalment tizvolgi 1-hajja ordinarja tal-bniedem, hemmhekk il-
Knisja mhux biss issir taf x’inhuma I-htigijiet tieghu, imma tibda titkellem bid-djalett tan-nies
u ghaldagstant tikkomunika aktar. I1-Papa Frangisku jhobb jistedinna biex inkunu “Knisja li
tohrog”. Ma nistghux nibgghu maghluqgin fil-knisja, ma nistghux nittolleraw mentalita
parrokkjali maghluqa, ghax inkella nimmuffaw, nimirdu u mmutu.

Min-natura taghha l-komunita parrokkjali hija missjunarja. Ma nistghux inkunu Knisja li
tifrah biha nfisha. Il-ferh tal-Vangelu hemm bzonn nagsmuh mal-ohrajn fi djarhom. Ghandna
nidhlu wkoll fid-djar fejn ma hemmx interess f’Alla, biex hemmhekk nikkomunikaw li 1-
Knisja ghandha interess fil-bniedem.

Komunita parrokkjali orjentata f’din id-direzzjoni jirnexxielha tkun prezenza li twiezen lill-
bniedem biex johrog mid-dezert tal-hajja. Kif Kristu jghidilna li “Z-Zmien huwa mitmum?”,
hekk ukoll il-komunita parrokkjali tista’ thabbar li Z-zmien tad-dezZert interjuri ntemm.



